
Macluumaad HPV (9-valent; 2-valent) Lamb. 31
Heerka: Janaayo 2022

Fayrasyada ‘Papilloma’ ee Ku Dhaca Bini-aadamka (HPV)

e Waa sababaha ugu muhiimsan ee soo shaac bixiya kansarka ilmo-galeenka
(kansarka ku dhaca ilmo-galeenka),

e Waxay sababaan isbeddelada ku dhaca unugyada jirka, kuwaas oo horudhac u
nogon kara kansarka ilmo-galeenka,

e Waxay masuul ka yihiin cudurrada xun ee ku dhaca xubnaha taranka ee
dibadda (xubinta taranka dumarka; xubinta taranka ee ragga) iyo sidoo kale
futada,

e Waxay keenaan burooyinka faafa ee ka soo baxa xubnaha taranka ee dibadda,

e Waxay sidoo kale sababi kartaa burooyin ka soo baxa madaxa iyo qoorta.

Fayrasyada ‘papillomavirus’ waa kuwa ku baahsan aduunka oo dhan aadna la isku
gaadsiiyo. In ka badan 40 nooc oo fayrasyada papillomaviruses (HPV) ka mid ah
ayaa loo aqoonsaday inay yihiin kuwa galmada lagu kala gaado. Inta badan dadka
galmo ahaan firfircoon waxay qaadi karaan HPV ugu yaraan hal mar inta ay nool
yihiin. Heerarka caabuqa ee ugu badan waxay ku dhacaan dhalinyarada da'doodu u
dhaxayso 15 iyo 24 sano jir. Caabuqyada HPV intooda badan dabci ahaan waa kuwo
ku meelgaar ah waxayna inta badan ku dhacaan qofka astaamo la’aan. Si kastaba
ha ahaatee, caabuqyada HPV ayaa sidoo kale nogon kara kuwo raaga oo qofka u
horseedi kara kansarka ku dhaca ilma-mareenka iyo aagga shuunka (aagga xubinta
taranka), iyo sidoo kale daloolka afka iyo dhuunta, sannado badan kadib isagoo
fayraska samaynayo dhaawacyo hore oo kansar ah.

Inta badan kiisaska kansarka ilma-mareenka waxay ku diiwaangashan yihiin
dumarka da'doodu u dhaxayso 40 iyo 59. Noocyada HPV ee 16 iyo 18 oo keliya ayaa
sababi kara in ka badan boqolkiiba 70 ee kansarka ku dhaca ilmo-mareenka;
cudurada ka dhasha noocyada HPV 31, 33, 45, 52, iyo 58, giyaas ahaan waa 90
boqolkiiba. HPV16 waxaa badanaa laga helaa burooyinka madaxa iyo qoorta ee
HPV la xiriira iyo sidoo kale kansarka futada. Burooyinka xubinta taranka
(condylomas) ee ka soo baxa xubnaha taranka dibadda ee haweenka iyo ragga
waxaa sababa HPV 6 iyo 11 in ka badan 90 boqolkiiba.

Jarmalka, qiyaastii 4,600 oo haween ah ayuu ku dhacaa kansarka ilma-mareenka
sanad kasta; qgiyaastii 1,600 ayaa u dhinta. Kansarrada dheeraadka ah ee HPV la
xiriira, sida burooyinka madaxa iyo qoorta ama kansarka futada ayaa saameeya
labada jinsi. Sannad kasta, gudaha Jarmalka waxaa la giyaasay in giyaas ahaan
1,600 oo burooyinka HPV la xiriira ay ku dhacaan ragga oo keliya - giyaastii. 600
kansar oo futada kudhaca, 250 kansar oo xubinta taranka ragga ku dhaca iyo sidoo
kale ugu yaraan 750 burooyinka ka soo baxa afka/cunaha ah.

Tallaal

Hadda waxa jira laba tallaal oo HPV ah oo kala duwan oo la heli karo, kuwaas 00 si
kahortag ah waxtar ugu leh 9 nooc oo HPV ah (tallaalka 9-valent: HPV 16, 18, 31, 33,
45, 52, iyo 58, iyo sidoo kale HPV 6 iyo 11) ama 2 nooc oo HPV ah oo kala duwan
(tallaalka 2-valent: HPV 16 iyo 18). Tallaaladan waa tallaalo bayotechnoolajiyad ahaan
lagu soo saaro, aan firfircoonayn oo ay ku jiraan walxo u eg fayraska (walxo aad u
shabaha fayraska dabiiciga ah, laakiin aan faafin oo aan awood u lahayn inay
tarmaan). Tallaaladu waxaa sidoo kale ku jiro isku-dhisyo alimuuniyam ah si kor loogu
gaado waxtarka tallaalka. Tallaalada waxaa loo ansixiyey in looga hortaggo kansarka
ilmo-mareenka iyo isbeddellada unugyada ee heerka sare ah ( dysplasias) ee ku
dhaca afka ilmo-galeenka. Waxyaabahaas waxaa aasaasiyan sababa HPV nooca 16
iyo 18, iyo sidoo kale 5 nooc kale oo HPV ah. Labada tallaal ayaa sidoo kale loo
ansixiyey inay qofka ka difaacaan nabarrada/dhaawacyada hore ee ku dhaca xubnaha
taranka dibada ah iyo xubinka taranka ee dumarka, iyo sidoo kale futada. Tallaalka 9-
valent wuxuu sidoo kale gacan ka geystaa ka hortagga burooyinka ku dhaca xubnaha
taranka ee ay sababaan HPV noocyada 6 iyo 11.

Ka fal-celinta tallaalka ahaan (jawaab-celinta habdhiska difaaca jirka), jirka wuxuu soo
saaraa lidka-jidh dhaliyaasha(antiboodhiyaal/lidka-jidh galayaasha). Jawaab-celinta
habdhiska difaaca jirka ee ku aadan tallaalka ayaa si aad u sarreeya marka loo
barbardhigo kadib marka uu qofka ku dhaco caabuqa dabiiciga ah. Tallaalka wuxuu
shageynayaa ilaa 10 sano ama ka badan; natiijooyin dheeraad ah oo ku aadan
muddada uu shageynayo tallaalka ayaa la filayaa in la ogaado sanadaha soo socda.
Hadda ma jirto talo ku aadan in la gaato tallaal xoojiye ah.

Dhakhtarkaaga ayaa kugu wargelin kara xilliga bilowga tallaalka iyo sidoo kale
tallaallada kale ee laga yaabo in lala bixiyo tallaalka HPV.

Yay tahay in la tallaalo, goorma ayaana la tallaalayaa?

Tallaalka HPV waxaa ku taliyay Guddiga Joogtada ah ee Tallaalka (STIKO) in la siiyo
dhammaan gabdhaha iyo wiilasha da'doodu u dhaxayso 9 ilaa 14 waxaana
wanaagsan in la siiyo kahor inta aan la samayn galmada ugu horeysa. Tallaalka ka-
gaarsiinta ah waa in la siiyaa ilaa da'da 17 (marka la barbardhigo, tallaalka Saxony
waxaa lagu talinayaa in la siiyo inta u dhaxaysa da'da 10 ilaa 26 jir waxaana sidaas ku
taliyey Guddiga Tallaalka Saxon). Xitaa dadka waaweyn ee aan hore u gaadan
tallaalka ayaa laga yaabaa inay ka faa'iidaystaan tallaalka HPV. Dhakhtarkaaga ayaa
wax kaaga sheegi kara arrintan.

Tallaalka HPV waxa laga gaataa muruqa ku yaala cududda sare. Haddii tallaalka la
bilaabo in la gaato da'da 9 ilaa 14, waxaa lagu dabaqayaa jadwalka 2-doos ah.
Halkan, giyaasta/dooska labaad ee tallaalka ayaa la qaadanayaa inta u dhaxaysa 5 iyo
13 bilood kadib markii la qaatay giyaastii/dooskii koowaad. Haddii muddada
sugitaanka ugu yar ee 5-ta bilood ah aan la ilaalin, waa in tallaal saddexaad la qaataa.
Haddii qaadashada taxanaha tallaalka la bilaabo kaliya marka uu qofka gaaro da'da
15, jadwalka tallaalka billaha ah ee 0 -2 - 6 ama 0 - 1 - 6 waa in lagu dabagaa (iyadoo
ay ku xiran tahay tallaalka). Qaadashada taxanaha tallaalka waxaa wanaagsan in lagu
dhameeyo 1 sano gudahood si loo helo difaac buuxa.

Fiiro gaar ah: Waxaa sidoo kale muhiim ah in dumarka laga tallaalay HPV-ga aanay
waligood dayacin baaritaankooda caadiga ah ee lagu ogaanayo kansarka, maadaama
aanay dhammaan kansarada sababa noocyada HPV-gu aanu tallaalka ka hortagi
karin. Tallaalada looguma talagalin daawayn ahaan, laakiin waxay si gaar ah ugu
adeegaan ka hortagga ahaan.

Yay tahay inaan la tallaalin?

Dadka gaba jirro ba'an (ee gaba ama aanan qabin gandho) waa in la tallaalaa goor
dambe. Dadka gaba xasaasiyad la og yahay oo ka dhan ah qayb ka mid ah tallaalka
waa in aan sidoo kale la tallaalin. Dadka gaba cudurka nidaamka xinjirowga dhiigga
waa in si taxadar leh loo tallaalaa, maadaama dhiigbax aan la joojin karin uu ka dhici
karo meesha qofka laga tallaalay. Ma jirto khibrad taariikheed oo ku filan oo la hayo
taas oo ku saabsan isticmaalka tallaalka ee xilliga uurka. Sidaas darteedna, tallaalka
waa in la bixiyaa oo keliya kadib dhammaadka muddada uurka. Si kastaba ha
ahaatee, guud ahaan tallaalka waxaa la siin karaa haweenka naaska nuujinaya.

Habdhaganka loo baahan yahay in la muujiyo kahor iyo kadib gaadashada
tallaalka

Dadka, u badan inay la kulmaan fal-celinnada wadnaha iyo xididdada dhiigga ama
dadka la yagaan inay xasaasiyad degdeg ah kala kulmayaan, dhakhtarka waa in lagu
wargeliyaa arrimaha kahor gaadashada tallaalka. Sababo la xiriira suuxdin marmar
dhici karta, gaar ahaan dhallinyarada waa in lagu tallaalaa meel xoogaa jiifsi leh
waana in isha lagu hayaa ilaa 15 daqiiqo kadib gaadashada tallaalka. Shakhsiga la
tallaalay uma baahna daryeel gaar ah, inkasta oo jimicsiga aadka u daran ay tahay in
la iska ilaaliyo 3-da maalmood ee ugu horreeya kadib qaadashada tallaalka.

Fal-celinada guud iyo kuwa gaarka ah ee dhici kara kadib qaadashada tallaalka

lyadoo ah muujinta isdhexgalka caadiga ah ee waxyaabaha nool ee ku jira tallaalada
HPV, waxaa dhici kara casaan noqosho, barar, iyo xanuun laga dareemo meesha gofka
laga tallaalay 1 ilaa 5 maalmood gudahood ee shakhsiyaadka la tallaalay intooda badan.
llaa 10 boqolkiiba dadka la tallaalay, dhiigbax ("dhiig baxa kadhaca magaar hoostiisa"),

cuncun, adkaanshaha, gubashada ama xitaa bararka ganjidhada u dhow meesha la
tallaalay ayaa sidoo kale laga yaabaa inay dhacaan.

Bararka iyo guduudashada ayaa laga yaabaa inay yara kororaan inta lagu jiro
gaadashada tallaalka labaad iyo saddexaad. Qandho (ka weyn 38 ° C) ayaa si joogta
ah u dhacda (1 ilaa 10 boqolkiiba).

Dareen-celin guud ahaan, madax-xanuun (xitaa ilaa 15 maalmood ah kadib qaadashada
tallaalka) ayaa inta badan dhaca (kuna dhaca boqolkiba 10 ama in ka badan ee
shakhsiyaadka la tallaalay). Shakhsiyaadka ayaa sidoo kale waxay si joogto ah u soo
sheegaan daal, raaxo la'aan, dhibaatooyin xagga caloosha ah iyo - gaar ahaan
gabdhaha/haweenka - dawakhaad ayaa inta badan lagu arkaa. Xanuunka kala
goysyada iyo murqgaha ayaa sidoo kale inta badan lagu arkaa.

Suuxdin ayaa waxay dhacdaa marmar (boqolkiiba 0.1 ilaa 1) isla markiiba kadib (ama
xitaa kahor) gaadashada tallaalka suuxdintaas oo ah falcelin ku aadan walaaca uu qofka
ka gabay ku duritaanka irbadda, suuxdintaas oo laga yaabo inay si ku meel gaar ah u
wehliyaan aragga oo daciif nogda, gubashada ama dhaqdhagaaq aan ikhtiyaar ahayn
oo qofka uu isku arko inta lagu jiro xilliga soo kabashada (eeg sidoo kale " Hab-dhaganka
ay Tahay In La Muujiyo Kadib Qaadashada Tallaalka”).

Dareen-celinaad la sheegay caadi ahaan waa ku-meel-gaar oo si degdeg ah ayay u
baaba’aan.

Ma suurtagal baa inay dhacaan dhibaatooyin la xiriira tallaalka?

Dhibaatooyinka ka imaan kara tallaalka waa waxyeellooyin naadir ah oo ka dhasha
tallaalka oo ka sarreeya heerka caadiga ah ee falcelinta tallaalka, kuwaas oo si weyn u
saameeya qofka la tallaalay. Dareen-celinta xasaasiyadeed ee magqgaarka (finan,
furuuruc) ama adkaanshaha (adkaanshaha murugyada hawo-mareenka sambabada)
ayaa la arkay kadib qaadashada tallaalka HPV. Dareen-celinta xasaasiyadeed ee
degdega ah, oo uu ku jiro argagaxa, aad bay dhif u yihiin. Dhibaatooyinka ku dhaca
habdhiska neerfaha (tusaale ahaan, caabuqa neerfaha, curyaanimo ku meelgaar ah)
ama yaraanshaha tirada unugyada dhiiga ee aadka dhifka u ah ayaa sidoo kale laga
soo sheegay macluumaadka caafimaadka ee la xiriira tallaalka.

Dhakhtarka tallaalka bixinaya in lagala tashado dhibaatooyinka suurtagalka ah

Marka lagu daro xaashidan macluumaadeed, dakhtarkaaga ku siinaya tallaalka ayaa ku
siin doona la-talin macluumaadeed.

Haddii aad la kulanto astaamo kadib qaadashada tallaalka, kuwaas oo ka sarreeya inta
kor lagu sheegay ee falcelinada guud ah, dhakhtarka ku siinaya tallaalka ayaa si dabiici
ah kuugu diyaar ah wixii talo bixin ah.

Waxaad la xiriiri kartaa xirfadlaha ku siinaya tallaalka:

Kahor intaanan lagu siin tallaalka, macluumaadka soo socda ayaa lagaa
codsanayaa:

1. Qofka la tallaali doona ma yahay hadda mid caafimaad gaba?
Haa Maya

2. Qofka la tallaali doona ma qabaa xasaasiyado la og yahay?
Haa Maya
Haddii ay jawaabtu haa tahay, xasaasiyadahee?

3. Qofka la tallaalayo mala soo kulmay fal-celin xasaasiyadeed, qandho sare ama
falcelin kale oo aan caadi ahayn kadib qaadashada tallaal hore?

Haa Maya

Haddii aad jeclaan lahayd inaad waxbadan ka ogaato tallaalka kahortagga fayrasyada
papilloma ee ku dhaca aadanaha, fadlan weydii dhakhtarkaaga ku tallaalaya.

Fadlan hore u soo qaado diiwaankaaga talaalka xilliga ballanta tallaalka.

Caddeynta Oggolaanshaha

Loogu talagalay Bixinta tallaalka ka dhanka ah fayrasyada papilloma ee ku dhaca aadanaha
(HPV)

(Foomamka oo leh nuqul ayaa sidoo kale la heli karaa si markaa mid koobi ah loo siin
karo gofka la tallaalayo ama wakiilkooda sharciyeed si waafagsan Sharciga Xuquuqgda
Bukaanka.)

Magaca qofka la tallaalayo
Taariikhda dhalashada

Waxaan xusuus qoris ka samaystay macluumaadka ku goran xaashida
macluumaadka waxaana la igu ogeysiiyay tallaalka si faahfaahsan inta lagu gudajirey
wadahadalka aan la yeeshay dhakhtarkayga.

Ma gabo wax su'aalo dheeraad ah.

Waxaan oggolahay in la igu talaalo tallaalka lagu taliyay ee ka dhanka ah
fayrasyada papilloma ee ku dhaca aadanaha.

Waxaan diidayaa gaadashada tallaalka. Waxaana la ii sheegay dhibaatooyinka
suurtagalka ah ee ka dhalan kara diidmada qaadashada tallaalkan.

Qoraalada:

Goobta, taariikhda:

Saxiixa qofka la tallaalayo Saxiixa dhakhtarka
Ama Saxiixa wakiilka sharciyeed

Daabacaha iyo ©: Deutsches Griines Kreuz e.V., Marburg

(si waafagsan tallooyinka hadda jira ee STIKO)

Waxaa laga hoos heli karaa lambarka dalabka ee 31 waxaana laga heli karaa:
DGK Beratung + Vertrieb GmbH

BiegenstralRe 6, D-35037 Marburg

Taleefanka: 064210 293-0, Fakiska: 06421 293-1 87



